
РЕФЕРАТ 
ЗА ИЗБОР-ПРЕИЗБОР ВО СОРАБОТНИЧКО ЗВАЊЕ - АСИСТЕНТ НА 
ГРУПА НАСТАВНА ПРОГРАМА БОТАНИКА И ДЕНДРОЛОГИЈА НА 

ШУМАРСКИОТ ФАКУЛТЕТ ВО СКОПЈЕ 
 

Согласно со член 44 од Правилникот за критериумите и постапката за избор 
во наставно-научни, научни, наставно-стручни и соработнички звања и асистенти-
докторанди на Универзитетот „Св. Кирил и Методиј― во Скопје- пречистен текст 
(Универзитетски гласник бр.274 од 31.XII 2013 година), Наставно-научниот совет 
на Шумарскиот факултет во Скопје при Универзитетот „Св. Кирил и Методиј― 
(УКИМ) во Скопје, на III седница одржана на 14.IV 2014 година, донесе Одлука 
број 0201-275/2 со која избра Рецензентска комисија за оцена на пријавениот 
кандидат за избор-преизбор во соработничко звање - асистент на група наставна 
програма/област ботаника и дендрологија, научно подрачје: 4.10 шумарство и 
хортикултура, во состав: д-р Јане Ацевски, редовен професор, д-р Коле 
Василевски, редовен професор и д-р Никола Николов, редовен професор, сите од 
Шумарскиот факултет во Скопје. 

Согласно со конкурсот распишан од страна на Универзитетот „Св. Кирил и 
Методиј― во Скопје по предлог на Шумарскиот факултет во Скопје, објавен на 
26.III 2014 година во дневните весници „Дневник― и „Љајм (Lajm)―, се пријави 
само кандидатот м-р Бојан Симовски, асистент на Шумарскиот факултет во 
Скопје, за избор-преизбор во соработничко звање - асистент на група наставна 
програма/област ботаника и дендрологија, научно подрачје: 4.10 шумарство и 
хортикултура, на предметите ботаника, дендрологија, фитоценологија, урбана 
дендрологија, отровни, лековити и јадливи растенија (пријава со арх. бр. 04-234/1 
од 26.III 2014 година). 

По разгледувањето на поднесената пријава и придружните документи, 
Комисијата го поднесува следниов 
 

ИЗВЕШТАЈ 
 
Биографски податоци 

Кандидатот м-р Бојан Симовски е роден на 4.X 1982 година во Скопје, каде 
што ги завршил основното и средното образование. Во учебната 2001/2002 година 
се запишал на Шумарскиот факултет во Скопје, на насоката озеленување и 
унапредување на животната средина. На 3.V 2007 година дипломирал со среден 
успех на студии 9,02 како најдобар студент на Шумарскиот факултет во Скопје во 
учебната 2006/2007 година и се стекнал со звањето дипломиран инженер по 
озеленување и унапредување на животната средина. Добитник е на пофалница од 
Универзитетот „Св. Кирил и Методиј“ во Скопје и на признанието „Инженерски 
прстен“ од Инженерската институција на Македонија за постигнатиот најдобар 
успех во студирањето на Шумарскиот факултет во Скопје во академската 
2006/2007 година. Во летниот семестар 2006/2007 година е демонстратор по 
предметот дендрологија, а од октомври 2007 година е помлад асистент-
приправник на наставната програма ботаника и дендрологија. Во учебната 
2007/2008 година се запишал на постдипломски студии на Шумарскиот факултет 
во Скопје, на научната област дендрологија и фитоценологија. Од октомври 2009 

година е помлад асистент на наставната програма ботаника и дендрологија. Со 
научно звање магистер на шумарски науки се стекнал на 16.V 2011 година со јавна 
одбрана на магистерската работа со наслов „Дендрофлористички карактеристики 
на Националниот парк ‗Маврово‘―, со среден просек на студии 10,00. Од октомври 
2011 година е избран во соработничко звање - асистент на наставната програма 
ботаника и дендрологија. Во декември 2014 година, кандидатот ја пријавува 
докторската дисертација со наслов „Природни сукцесии во шумите од 
Националниот парк ‗Маврово‘―. 

Неговата досегашна работа во наставно-образовната, 
научноистражувачката и стручно-апликативната дејност е посочена при неговиот 
избор во соработничко звање - помлад асистент-приправник, помлад асистент и 
асистент во Билтенот на Универзитетот „Св. Кирил и Методиј“ во Скопје бр.922 од 
15 јуни 2007 година, бр.965 од 1 јули 2009 година и бр.1012 од 15 јули 2011 година. 
Кандидатот самостојно или со други автори учествувал во подготвувањето и 
изработката на повеќе наставно-образовни, научноистражувачки и стручно-
апликативни активности, како и активно учество во национални и меѓународни 
проекти, конгреси, конференции, семинари, симпозиуми, работилници и обуки. 

Кандидатот м-р Бојан Симовски учествувал во повеќе комисии на 
Шумарскиот факултет во Скопје и во комисии и тела од стручната област во други 
организации.  

Кандидатот активно го познава англискиот јазик, пасивно германскиот 
јазик, има основни познавања од албанскиот јазик, а во рамките на наставно-
научната дејност се служи и со латинскиот јазик. Исто така, одлично се користи со 
современи компјутерски вештини, Microsoft office-пакетот и интернет, како и Corel 
Draw. 

 
Наставно-образовна дејност 

Досега, кандидатот м-р Бојан Симовски успешно ја изведува наставно-
образовната дејност на додипломските студии на Шумарскиот факултет во Скопје, 
на студиските програми озеленување и унапредување на животната средина 
(ОУЖС) и шумарство по предметите ботаника, дендрологија и фитоценологија, на 
студиската програма ОУЖС по предметот урбана дендрологија, а како соработник 
на студиските програми проектирање и технологија на мебел и ентериер и 
механичка технологија на дрвото по предметот основи на дендрологија на 
Факултетот за дизајн и технологии на мебел и ентериер во Скопје.  

Кандидатот е ангажиран и како соработник на Факултетот за земјоделски 
науки и храна во Скопје, на студиската програма градинарство и цвеќарство, по 
предметот декоративни растенија. 

Од учебната 2013/2014 година кандидатот успешно ја изведува наставно-
образовната дејност на додипломските студии на Шумарскиот факултет во Скопје, 
на студиските програми шумарство, пејзажно дизајнирање и екоинженеринг и 
екоменаџмент по предметите ботаника, дендрологија, фитоценологија и отровни, 
лековити и јадливи растенија, како и на студиската програма пејзажно 
дизајнирање по предметот урбана дендрологија. Исто така, од учебната 2013/2014 
година кандидатот е вклучен и во наставата за предметот дендрологија од УКИМ-
Шумарскиот факултет во Скопје на листата на универзитетски изборни предмети.  

Од изборот во звањето асистент до сега, кандидатот остварил голем број на 
консултации со студенти и подготвил пакет материјали по предметите ботаника, 
дендрологија, фитоценологија и урбана дендрологија. Исто така, кандидатот е 
коавтор на една брошура и објавил 6 научно-популарни статии во стручно 
списание, а активно учествувал како ментор во 3 студентски проекти поврзани со 
наставно-образовната дејност. 

Наставата ја изведувал на завидно педагошко рамниште, ползувајќи ги 
стекнатите искуства во научноистражувачката и апликативната работа и бројните 
контакти што ги остварил кај нас и во меѓународни рамки. Притоа, со дел од 
стручните лица извел и повеќе заеднички часови, претставувајќи им ги на 
неговите студенти успешните професионалци. 

Досегашната ангажираност на кандидатот како асистент на наставната 
програма ботаника и дендрологија се огледа во трудољубивоста и целосната 
посветеност кон студентите и истражувањата, како и во солидната подготовка и 
презентација на наставната материја. Кандидатот е поттикнувач на повеќе 
иницијативи за соодветно спроведување на европскиот кредит-трансфер систем во 
наставата. 
 
Научноистражувачка дејност 
 М-р Бојан Симовски од изборот во звањето асистент до сега изготвил како 
соработник со други автори 5 меѓународни научни и стручни трудови, од кои за 
нагласување е трудот со наслов „The fir as a destructor of  the forest communities in 
the Republic of Macedonia―, презентиран на XIV меѓународен симпозиум за елата 
во Кастамону, Турција, во 2012 година, а потоа објавен во посебното издание на 
научното списание на Шумарскиот факултет при Универзитетот во Кастамону, 
Турција.  

Кандидатот бил стручен редактор на македонски превод на енциклопедија 
со наслов „Растенија―. Од 2012 година е член на уредувачкиот одбор на 
меѓународното научно списание Шумарски преглед во издаваштво на УКИМ-
Шумарски факултет во Скопје.  

Кандидатот е учесник во 7 меѓународни, национални и локални проекти, од 
кои за истакнување е научноистражувачкиот проект „Библиографија на 
хербарската збирка на Шумарскиот факултет во Скопје (Херба ШФ)―, реализиран 
со Програмата на УКИМ за финансирање на научноистражувачки проекти во 2012 
година. 
 
Стручно-апликативна дејност 

Кандидатот м-р Бојан Симовски од изборот во звањето асистент до сега 
изготвил самостојно или како соработник со други автори 8 стручно-апликативни 
трудови, односно студии, елаборати, проекти, програми, стручни рецензии, 
решенија и еколошки акциски планови.  

Исто така, за одбележување се и неговите промотивни активности на 
Факултетот како координатор и член. 

Во однос на неговата дејност од поширок интерес, за истакнување се 
активностите поврзани со струката, потоа организациски, фотографски, 
техничко/технолошки активности (коавтор и администратор на интернет-



238 

 

страницата на Шумарскиот факултет во Скопје), член на Центарот за кариера на 
Факултетот, како и членства во тела на струкови организации.  
 

ЗАКЛУЧОК И ПРЕДЛОГ НА КОМИСИЈАТА 
 
 Комисијата со внимание ги разгледа пријавата и приложените документи 
на кандидатот. Врз основа на погоре изнесеното, односно стручно-научните и 
педагошки квалитети, Рецензентската комисија констатира дека м-р Бојан 
Симовски ги исполнува сите услови за стекнување на соработничко звање - 
асистент на група наставна програма ботаника и дендрологија.  
 Согласно со тоа, членовите на Комисијата имаат чест да му предложат на 
Наставно-научниот совет на Шумарскиот факултет при УКИМ во Скопје на својата 
наредна седница да го промовира во соработничко звање - АСИСТЕНТ кандидатот 
М-Р БОЈАН СИМОВСКИ. 
 

 
Членови на Комисијата 

 
1. Д-р Јане Ацевски, редовен професор, с.р.  

   
2. Д-р Коле Василевски, редовен професор, с.р. 

 
3. Д-р Никола Николов, редовен професор, с.р. 

 
 
 

 
 

 

 

 

 

 

 

 

 

 

 

 

 

 

 

 

 

 

 

 




